
Dell’AneideCanto iii.





134.




Da quanno ’n quanno pò pe l’aria caccia
Lengue de fuoco, e nfi a le stelle saglie,
E lo Cielo me pare che ammenaccia,
Sbauzanno scuoglie all’aria comme paglie:
E li stentine suoje le jetta ’nfaccia
’Mmottonate d’arene, e pretecaglie:
Pare ch’haggia lo ’nfierno intro a lo funno,
E annabissare voglia miezo munno.



130.




Sotta sto monte chillo gran giagante
Ncelado stà ’n soppressa, e stà ’n presone,
Miezo arrostuto da lo gran Tronante,
Quanno lo fulmenaje co no tezzone:
Vommeca fummo, e fuoco lo forfante
Pe la stizza, che tene, e spara truone.
E fà, quanno se move, merabilia,
Ca fà tremmare tutta la Secilia.



131.




Dintro no vuosco stettemo la notte
Pe tanta tuppe tappe spaventate:
Ne lapeamo la causa de ste botte,
Che faceano li scuoglie vommecate:
Và trova stelle và, ca se le gliotte
Lo fummo ascuro, e stavano appannate;
Ne de la Luna maje se vedde fora
No cuorno lummenuso pe mez’ora.



132.




Appena co la facce ’mpetenata
De janco, e russo l’Arba se vedea,
Che de cera gialloteca, e spantata
Da chille vuosche no ciert’ommo asceva:
Era sulo osla, e pelle, e speccecata
Parea na morte,e a nui se ne veneva
A braccia stese, e pe lo granne affanno
Se storcea tutto, e se jea guaianno.

